
Parafjala
I dashur lexues,

Si pjesë e projektit “Avancimi i pjesëmarrjes së gruas në ndërtim të paqes dhe planifikim pas konfliktit”, ky
është raporti i parë i Pulsit Publik që në fokus të veçantë vë çështjet gjinore. Gratë në udhëheqje janë përzg-
jedhur si fokus i raportit për shkak të përfaqësimit të ulët të grave në pozita udhëheqëse, që nuk është problem
vetëm për Kosovën, por sfidë e përhapur globale. 
Vëmendja e raportit përqendrohet në Gratë në udhëheqje, por informatat e paraqitura në raport shkojnë përtej
kësaj, duke mbuluar çështje të pabarazisë gjinore në përgjithësi, dhunën në familje, tregun e punës, e kështu
me radhë. 

Ky studim ka qëllim të dyfishtë. Së pari, bën një vlerësim të perceptimeve të kosovarëve lidhur me aftësitë dhe
pozitat udhëheqëse të grave, përmes grumbullimit të dhe analizimit të faktorëve të ndryshëm që kontribuojnë
në këto perceptime. Së dyti, studimi matë pjesëmarrjen e grave në aktivitetet sociale dhe politike, si dhe analizon
faktorët që ndikojnë në nivelet e pjesëmarrjes së grave. Rezultatet janë nxjerrë nga një sondazh publik ku është
anketuar një mostër prej 1290 qytetarëve të Kosovës të moshës mbi 18 vjeç, të të dy gjinive dhe nga të gjitha
komunat e Kosovës, përfshirë edhe zonat rurale edhe ato urbane. Mostra përfshin 598 burra dhe 691 gra, nga
të cilët 832 ishin shqiptarë të Kosovës (shqiptarë), 230 serbë të Kosovës (serbë) dhe 228 pakica joserbë të
Kosovës (gjegjësisht turq, boshnjakë, goranë, romë, ashkali dhe egjiptianë).

Disa nga gjetjet më të rëndësishme të raportit përfshijnë:

• Opinioni i përgjithshëm i të anketuarve tregon se burrat (46%) janë udhëheqës më të mirë politikë
sesa gratë (14%)

• Një përqindje shumë e lartë e të intervistuarve, pavarësisht gjinisë, kanë raportuar se burrat janë
kandidatë shumë më të mirë politikë për menaxhimin e “krimit dhe sigurisë publike”, “sigurisë kom-
bëtare dhe mbrojtjes”, “qëndrimit besnik ndaj bindjeve të tyre, pavarësisht presionit politik”, “luftimit
të korrupsionit” dhe “dialogut ndëretnik”. Të vetmet fusha në të cilat gratë perceptohen si udhëheqës
më të aftë politikë edhe nga burrat edhe gratë e anketuar janë arsimi dhe kujdesi shëndetësor. Përveç
“arsimit dhe kujdesit shëndetësor”, gratë e anketuara kanë theksuar se gratë janë më të mira në
“përfaqësimin e interesave të tyre,” dhe “mbajtjen ndershmërisë në qeveri.”

• 45 % e të anketuarve mendonin se “gratë nuk mund të jenë të përkushtuara ndaj punës me pagesë
sa burrat”.

• 22% të burrave kanë raportuar pjesëmarrje në aktivitete të partive politike gjatë gjashtë muajve të
fundit, krahasuar me 8% të grave. 

• 45% e të gjithë të anketuarve kanë asocuar profesionet parlamentare me burrat, krahasuar me 3%
që i asoconin me gratë. Ekziston një dallim i vogël në përgjigje për sa i përket pozitës së kryetarit të
komunës; 67.36% e të gjithë të anketuarve e asoconin pozitën e kryetarit të komunës me burra, gjersa
vetëm 2.87% me gra. Përgjigjet lidhur me asocimin gjinor të drejtorëve të bankave dhe organizatave
më të mëdha tregojnë se 57% të të gjithë pjesëmarrësve i asoconin këto pozita me burrat, krahasuar
me 3% që i asoconin me gra. Ngjashëm, 43% të të gjithë të anketuarve e asoconin pozitën e profe-
sorëve të universitetit me burra dhe vetëm 2% me gra.

Steliana Nedera

Zëvendës drejtoreshë 
e UNDP's për Kosovë



Hyrje 
Nënpërfaqësimi i grave në pozita udhëheqëse dhe role vendimmarrëse vazhdon të jetë sfidë e përha-
pur globale. Ky problem nuk është i kufizuar vetëm në vendet në zhvillim; në të vërtetë, ky është një
fenomen i përhapur ndërkombëtar. Gratë zënë vetëm 18% të vendeve në parlamente dhe vetëm 16%
të pozitave ministrore në botë. Kështu, përqindja e grave që veprojnë si udhëheqës të shtetit dhe
zyrtare të qeverisë është shumë e ulët, vetëm 5% më 2011.1 Globalisht, gratë janë të përfaqësuara
në mënyrë joadekuate në pozita vendimmarrëse dhe pozita të tjera të pushtetit, përgjegjësisë dhe
udhëheqjes, pavarësisht rritjes së nivelit të punësimit formal të grave dekadave të fundit.2 Për sa i
përket pjesëmarrjes në tregun e punës, shkollimit dhe diplomave të fituara, gratë nuk janë prapa
burrave. Duke pasur këtë parasysh, çfarë është arsyeja për nënpërfaqësim të grave në pozita ud-
hëheqëse dhe çfarë është ajo që ndalon shumë gra nga arritja e roleve udhëheqëse? 

Siç është dëshmuar nga një numër studimesh, nuk ka dallime të mëdha biologjike gjinore në perfor-
mancën kognitive ose tiparet e personalitetit.3 Përveç kësaj, në një analizë të stileve të udhëheqësisë
të kryer në vitin 2003, Alice Eagly, Mary Johannesen-Schmidt dhe Marloes van Engen arritën në për-
fundimin se nuk ka dallime të mëdha ndërmjet mënyrës se si udhëheqin gratë dhe burrat.4 Në anën
tjetër, ata gjetën se ka më shumë ngjashmëri se dallime në mënyrën që udhëheqin gratë dhe burrat,
dhe se stilet e udhëheqësisë të disa grave mund të jenë më efektive se ato të burrave. Kështu, nën-
përfaqësimi i grave në role udhëheqëse dhe vendimmarrëse nuk i atribuohet dallimeve “natyrore”
dhe “biologjike” ndërmjet gjinive.

Ndonëse aftësitë e burrave dhe grave nuk kanë dallime të mëdha, perceptimet stereotipike për af-
tësitë e udhëheqjes së burrave dhe grave sugjerojnë diçka tjetër. Studime të shumta teorike dhe em-
pirike sugjerojnë që shkathtësitë udhëheqëse të grave perceptohen të jenë më të ulëta sesa ato të
burrave. Jennifer Boldry, Wendy Wood dhe Deborah Kashy theksojnë se perceptimet globale sugjero-
jnë që gruaja mesatare zotëron më pak tipare udhëheqëse sesa burri mesatar.5 Hulumtimi i Sabine
Sczesny sugjeron që shumica e pjesëmarrësve në testim besonin që gratë udhëheqëse janë më pak
të orientuara në detyra dhe më pak të afta sesa burrat udhëheqës.6

Kështu, literatura bashkëkohore sugjeron që gratë nuk janë të nënpërfaqësuara shkak të mungesës
së aftësive, por për shkak të stereotipeve gjinore. Stereotipet gjinore zakonisht i asocojnë tiparet e
udhëheqjes si “mashkullore8“. Tiparet “mashkullore” të përfshira në këtë stereotip i paraqesin burrat
sikur kanë aftësi superiore të arsyes logjike dhe sikur kjo i bën udhëheqës më të suksesshëm ; ky
mendim i asocon aftësitë e suksesshme udhëheqëse vetëm me burrat. Nga ana tjetër kjo shkon në
dëm të grave të cilat perceptohen si “femërore”. Përsëri, shumica e literaturës thekson se, përderisa
nuk ka dallime në shkathtësitë udhëheqëse ndërmjet burrave dhe grave, ekziston një dallim negativ
në perceptimin e shkathtësive të tyre përkatëse. 

1 Shih Protokollin dhe Shërbimin Ndërlidhës të Kombeve të Bashkuara, Krerët e Shteteve dhe krerët e qeverive, Lista publike, gusht 2011.
2 Cheryl De la Rey, “Gjinia, gratë dhe udhëheqësia," Agenda 65,(2005), 4-11.  
3 Shih studimet nga Janet Hyde, “Hipoteza e ngjashmërive gjinore.” American Psychology 60, nr. 6 (2005), 581-592,
http://www.careerpioneernetwork.org/wwwroot/userfiles/files/the_gender_similarities_hypothesis.pdf (qasur më 31 janar 2014) dge Elizabeth Spelke, “ex
Differences in Intrinsic Aptitude for Mathematics and Science?" American Psychologist 60, nr. 9 (2005).

4 Alice Eagly, Mary Johannesen-Schmidt, Marloes van Engen, "Transformational, Transactional, and Laissez-Faire Leadership Styles: A Meta-Analysis Com-
paring Women and Men," American Psychology Association 129, nr. 4 (2003), 569 –591.

5 Jennifer Boldry, Wendy Wood, and Deborah Kashy,"Gender Stereotypes and the Evaluation of Men and Women in Military Training,"Journal of Social Issues
57, nr. 4 (2001), 689–705. 

6 Sabine Sczesny, "A closer look beneath the surface: Various facets of the think-manager-think-male-stereotype," Se Roles 49, no. 7 (2003), 353–363. 
7 De la Rey (2005).
8 Theresa Welbourn, Janine Prime, Nancy Carter, “Women ‘Take Care,’ Men ‘Take Charge:’ Managers’ Stereotypic Perceptions of Women and Men Leaders,"
Psychologist-Manager Journal 12 (2009), 25-49.

Prania e stereotipeve të tilla mund të jetë për shkak të roleve tradicionale gjinore që i paraqesin burrat
si “mbajtës të familjes” dhe gratë “zonja të shtëpisë”. Edhe në shoqëritë moderne këto stereotipe
tradicionale janë edhe më tej role të pranuara gjinore. Për më tepër, teoria sugjeron se shoqërimi i
fëmijëve të vegjël me këto role tradicionale gjinore përjetëson stile specifike menaxheriale që shkojnë
në favor burrave në ndjekje të karrierave ekzekutive9. Prandaj, rolet tradicionale gjinore inkurajojnë
burrat që të ndjekin karriera ekzekutive dhe gratë në veprimtari shtëpiake. 

Për arsyet e lartpërmendura, qëllimet e këtij studimi janë të dyfishta. Së pari, studimi do të vlerësojë
perceptimet e kosovarëve lidhur me aftësitë udhëheqëse të grave dhe pozitat e tyre përmes mbledhjes
dhe analizimit të faktorëve të ndryshëm që kontribuojnë në këto perceptime. Së dyti, ky studim matë
pjesëmarrjen e grave në aktivitetet shoqërore dhe politike, si dhe analizon faktorët që ndikojnë në
nivelet e pjesëmarrjes së grave. Rezultatet janë nxjerrë nga një sondazh që ka anketuar 1290 qytetarë
të Kosovës të moshës mbi 18 vjeçe, të të dy gjinive dhe nga të gjitha komunat e Kosovës10, duke mbu-
luar edhe viset urbane edhe ato rurale. Mostra e përzgjedhur përfshinte 598 burra dhe 691 gra, nga
të cilët 832 ishin shqiptarë të Kosovës (shqiptarë), 230 serbë të Kosovës (serbë) dhe 228 pakica joserbe
të Kosovës (gjegjësisht turq, boshnjakë, goranë, romë, ashkali dhe egjiptianë).

9 Henning and Jardim (1977) cituar në George Dreher, "Breaking the Glass Ceiling: The Effects of Sex Ratios and Work-Life Programs on Female Leadership
at the Top," Human Relations 56, nr.  5 (2009), 541-562. 

10 Të gjitha referencat për Kosovën janë në kontekst të Rezolutës së Këshillit të Sigurimit të Kombeve të Bashkuara 1244 (1999)



Kapitulli 1: 
Stereotipet gjinore 
Në Kapitullin e mëparshëm janë paraqitur efektet e mundshme negative që mund të shkaktojnë
stereotipet e roleve gjinore për gratë në pozita udhëheqëse. Kjo pjesë analizon lidhjen ndërmjet
karakteristikave personale dhe gjinisë për t’i vlerësuar stereotipet që kosovarët aplikojnë për burrat
dhe gratë. Karakteristikat personale janë kategorizuar, bazuar në perceptimet sociale, në ato pozitive,
negative apo neutrale. Tiparet e mëposhtme të personalitetit kategorizohen si pozitive: vendimtar,
ambicioz, i afërm, punëtor i madh, ndershmëri, inteligjencë dhe kreativitet. Tiparet e personalitetit
të kategorizuara si negative janë: arrogancë, manipulues, cenushmëri dhe brishtësi. Ndërsa tiparet
e personalitetit të kategorizuara si neutrale janë: kokëfortë, emocional dhe dhembshuri. 

Figura 1.1: A janë karakteristikat vijuese më të sakta për burrat apo gratë?

Tiparet pozitive 
Në bazë të rezultateve, shumica e tipareve shiheshin si mashkullore apo femërore; vetëm kreativiteti,
inteligjenca dhe ndershmëria janë perceptuar si tipare edhe të burrave edhe grave. Nga ana tjetër,
të dy gjinitë besonin se gratë janë disi më ambicioze sesa burrat; por të gjithë të anketuarit besonin
se vendosmëria është më shumë tipar për burrat. Të gjithë të anketuarit u pajtuan se gratë janë më
të afërta sesa burrat (37% nga burrat, 48% nga gratë). Të anketuarit burra e cilësonin tiparin punëtor
i madh më shumë për burrat, dhe shumica e të anketuarave gra e cilësonin këtë tipar si të barabartë
për të dy gjinitë. Të gjithë të anketuarit konsideronin se ndershmëria është karakteristikë njëlloj e
përbashkët për dy gjinitë (50% e burrave dhe 51% e grave), sikurse edhe inteligjenca dhe kreativiteti. 
Të ndara sipas përkatësisë etnike, shqiptarët dhe pakicat e tjera i atribuonin stereotipet pozitive, si
vendosmëria, më shumë tek burrat (47% dhe 41% përkatësisht), ndërsa shumica e serbëve (55%) e
atribuonin atë në mënyrë të barabartë për burrat dhe gratë. Nga ana tjetër, pakicat e tjera e atribuonin
ambicien më shumë për burra, përderisa shqiptarët dhe serbët e shihnin atë në mënyrë të barabartë.
Megjithatë, ishte një dallim i konsiderueshëm në përqindje: 37% e shqiptarëve, krahasuar me 63%
të serbëve, e atribuonin atë në mënyrë të barabartë edhe për burrat edhe për gratë. 

Shumica e të gjithë të anketuarve e atribuonin karakteristikën e punëtorit të madh në mënyrë të
barabartë për të dy gjinitë, pa marrë parasysh përkatësinë etnike (ndonëse, më barabartë nga serbët).
Ngjashëm, shumica dërmuese e të intervistuarve mendonin se ndershmëria është karakteristikë
njëlloj e përbashkët e të dy gjinive. 

Stereotipet negative 
Nuk ka trend të veçantë të stereotipeve negative (arroganca, manipulues, i cenueshëm dhe br-
ishtësia). Arroganca atribuohej më shumë për burra nga të dy gjinitë; ndërsa tipari manipulues u
atribuohet burrave nga shumica e të anketuarve burra (40%) dhe për gratë nga shumica e të anket-
uarave gra (51%). Të anketuarit nga të dy gjinitë i cilësonin cenueshmërinë dhe brishtësinë si tipare
të grave.

Atribuimi i stereotipeve negative ndryshon thelbësisht sipas përkatësisë etnike të të anketuarve. Shu-
mica e shqiptarëve (50%) dhe pakicave të tjera (44%) arrogancën e cilësojnë më shumë si tipar bur-
rash, ndërsa shumica e serbëve atë e shohin si të barabartë për të dy gjinitë (39%). E njëjta vlente
për tiparin manipulues, ku shumica e serbëve (46%) e cilësonin atë në mënyrë të barabartë për të dy
gjinitë, ndërsa shqiptarët dhe pakicat e tjera (47% dhe 45% përkatësisht) e atribuonin më tepër për
burrat.

Të gjithë të anketuarit, pavarësisht përkatësisë së tyre etnike dhe gjinisë, e atribuonin cenueshmërinë
dhe brishtësinë më tepër për gratë. 

Tiparet neutrale 
Rezultatet e perceptimeve për tiparet neutrale të burrave dhe grave janë më të drejtpërdrejta. Të
gjithë të anketuarit, pavarësisht nga gjinia dhe përkatësia e tyre etnike, i perceptojnë burrat si paksa
më kokëfortë. Në përgjithësi, të gjithë të anketuarit i shihnin gratë si më me dhembshuri (65% kra-
hasuar me 4% për burrat), si dhe emocionale (69% në krahasim me 5% që ia atribuonin burrave). Së
fundi, të gjithë të anketuarit, pavarësisht përkatësisë së tyre etnike, konsideronin se gratë kishin më
shumë dhembshuri dhe ishin më emocionale se burrat. 

Tiparet udhëheqëse 
Sikurse që tregojnë rezultatet e mësipërme, shumica e të anketuarve atribuonin karakteristikat që
janë krejtësisht të kundërta me tiparet udhëheqëse, si cenueshmëria, brishtësia, të qenit emocional
dhe dhembshuria tek gratë. Ndërsa, stereotipet pozitive që zakonisht lidhen me udhëheqjen e suk-
sesshme, si punëtor i madh, ambicioz dhe vendosmëria u atribuohet burrave. 



Kapitulli 2: 
Perceptimet për burrat dhe gratë në politikë 
Një fokus i rëndësishëm i këtij hulumtimi është që të mbledh informata për perceptimet e kosovarëve
të burrave dhe grave në pozita udhëheqëse brenda sferës politike. Numri i grave në role vendimmar-
rëse dhe udhëheqëse është rritur që kur Misioni i Administratës së Përkohshme të Kombeve të
Bashkuara në Kosovë (UNMIK) krijoni sistem të kuotave për gratë në Kuvendin e Kosovës dhe ku-
vende komunale. Përkundër rritjes së përfaqësimit të gruas në politikë në dekadën e fundit, analiza
në vijim tregon se perceptimi i përgjithshëm në mesin e kosovarëve është që burrat janë liderë më
të aftë politikë.

Figura 2.1: Opinioni për burrat dhe gratë si udhëheqëse politike.

Përgjigjet në pyetjet specifike për perceptimet lidhur me
shkathtësitë e udhëheqjes politike tregojnë perceptime mjaft
asimetrike që burrat përgjithësisht udhëheqës më të mirë në kra-
hasim me gratë. Mendimi i përgjithshëm i të anketuarve është se
burrat (46%) janë udhëheqës politikë më të mirë se gratë (14%),
ndërsa rreth 34% e të intervistuarve kanë deklaruar se burrat dhe
gratë janë udhëheqës politikë njëlloj të mirë. Siç tregon Figura 1.1,
ky mendim nuk ishte i ndryshëm sipas përkatësinë etnike apo gjin-
isë së të anketuarve. Prandaj, shumica e kosovarëve i shohin burrat
si më të aftë në çështjet politike sesa gratë.



Figura 2.2: Opinioni i burrave dhe grave si udhëheqës politikë sipas gjinisë së të anketuarve. 

Në mënyrë të veçantë, kur janë pyetur nëse do të votonin për kandidatë burra apo gra, rezultatet nuk
kanë preferenca gjinore nga radhët e të anketuarve. Përafërsisht një në tre nga anketuarit do të vo-
tonin njëjtë për gra të arsimuara (32%), burra (32%) ose nuk kishin preferenca (33%). Megjithatë,
preferencat lidhur me gjininë e kandidatit dallonin sipas përkatësisë etnike: përqindja e të intervis-
tuarve shqiptarë që do të votonin për gra është e njëjtë me ata që do të votonin për burra; serbët më
parë do të votojnë për burra (31%) para grave kandidate (14%), dhe e njëjta vlen për pakicat e tjera
(35% më parë do të votonin për burra në krahasim me 29% që do të votonin për gra). 

Figura 2.3: Gatishmëria për të votuar kandidatë gra dhe burra sipas përkatësisë etnike dhe gjinisë.

Figura 2.4: Gatishmëria për të votuar kandidatë gra dhe burra sipas grupmoshës.

Për më tepër, siç është ilustruar më lart, përgjigjet ndryshonin ndjeshëm sipas gjinisë; shumica e të
anketuarave gra kanë thënë se do të votonin për gra (41%), ndërsa vetëm 24% kanë thënç se do të
votonin për burra. Ndryshe, pjesa më e madhe e të anketuarve burra do të votonin për kandidatë
burra (43%), ndërsa vetëm 22% do të votonin për kandidate gra. 

Për më tepër, kur të anketuarit u pyetën se cilat janë tiparet e një udhëheqësi të mirë sipas tyre,
33.1% besojnë se është thelbësore të jesh burrë. 

Analiza tregon se ka pak dallime ndërmjet burrave dhe grave në lidhje me atë që është e rëndësishme
për udhëheqje të mirë. Karakteristikat më të rëndësishme të përzgjedhura nga të dy gjinitë ishin ven-
dosmëria, punëtor i madh, inteligjenca dhe arsimi. Më shumë gra mendonin se kreativiteti, afërsia
dhe dhembshuria janë të rëndësishme për udhëheqje të mirë. Në anën tjetër, më shumë të anketuar
burra kanë theksuar rëndësinë e rinisë, moshës së duhur dhe të qenit mashkull sesa të anketuarat
gra. 

Figura 2.5: Opinionet në lidhje me tiparet e “udhëheqësit të mirë” sipas gjinisë. 

Perceptimet për shkathtësitë politike 
Kuotat e krijuara UNMIK-u garantojnë përfaqësim të grave në politikë; 30% e vendeve të caktuara
për Kuvendin e Kosovës dhe kuvendet komunale janë të rezervuara për gratë. Ndonëse kuota gjinore
ka rritur përfaqësimin e grave në politikë, ky përfaqësim është shumë më i dukshëm në nivelin bazë
se në nivele udhëheqëse. Që nga viti 2014, është vetëm një ministre grua dhe vetëm një komunë ka
kryetare grua. Kjo pasqyron supozimin se, në përgjithësi, popullata i shesh gratë të jenë më pak të
afta në politikë në krahasim me burrat.

Pothuajse të gjitha përgjigjet në pyetjet lidhur me aftësitë politike të burrave dhe grave lënë të kup-
tohet që  burrat në Kosovë shihen si më të aftë në çështjet politike se sa gratë. Një përqindje shumë
e lartë e të gjithë të intervistuarve, pa marrë parasysh gjininë, kanë raportuar se burrat janë kandidatë
shumë më të mirë politikë për menaxhimin e “krimit dhe sigurisë publike”, “sigurisë kombëtare dhe
mbrojtjes”, “për t’iu përmbajtur qëndrimeve në të cilat besojnë, përkundër presionit politik,” “për ta
luftuar korrupsionin” dhe “për dialogun ndëretnik.” E vetmja fusha në të cilën gratë shihen si ud-
hëheqëse më të afta politike, edhe nga të anketuarit burra edhe nga gratë, është ajo lidhur me arsimin
dhe çështjet e lidhura me kujdesin shëndetësor. Përveç “trajtimit të arsimit dhe shëndetësisë,” të
anketuarat gra kanë theksuar se gratë janë më të mira në “përfaqësimin e interesave të tyre,” dhe
“mbajtjen e ndershmërisë në qeveri.” 

Udhëheqja dhe pjesëmarrja e grave në politikë12

Figura 2.6: Perceptimet e shkathtësive politike të grave dhe burrave. 



Shpjegime për “tavanin e qelqtë”
“Tavani i qelqtë” është fenomen që i referohet pengesave me të cilat përballen gratë që kërkojnë
pozita të larta në qeveri, korporata apo organizata jofitimprurëse.11 Termi “tavan i qelqtë” është për-
dorur për herë të parë më 1986 për të “përshkruar një pengesë në hierarkinë organizative, nën nivelin
menaxhues, që parandalon apo kufizon gratë nga ngritja në radhët e menaxhmentit të lartë.12“

Burrat dhe gratë e anketuar u pajtuan se aftësitë e grave nuk janë arsyeja që burrat dhe gratë nuk
mbajnë pozita të barabarta të rangut të lartë, por që kjo varet më shumë në faktorë socialë, kulturorë
dhe ekonomikë, që nuk janë të lidhur me aftësitë e grave.

Shumica e të anketuarve besojnë se mungesa e atributeve, arsimi dhe aftësitë e grave nuk janë ar-
syeja pse gratë nuk arrijnë poste të larta me atë të burrave, gjatë karrierave të tyre. Në vend të kësaj,
të anketuarit besojnë që presioni nga familja, mungesa e lehtësimit nga shteti për t’i nxitur gratë, si
dhe traditat kosovare pengojnë arritjen e grave në pozita udhëheqëse. Po kështu, një numër i madh
i të anketuarve beson që sektori i biznesit në Kosovë dominohet nga burrat, që pengon gratë nga ar-
ritja e pozitave të larta në nivel të njëjtë gjatë karrierave të tyre.

Shumica e të anketuarve, pavarësisht gjinisë, besojnë se zgjedhja personale luan rol të rëndësishëm
në faktin që ka më pak gra udhëheqëse të qeverive. Së fundi, të qenit burrë shihet si faktor i parëndë-
sishëm nga shumica e të anketuarve, pa marrë parasysh gjininë apo përkatësinë etnike.

Shumica e kosovarëve mendojnë se faktorët e jashtëm kontribuojnë në përqindjen e vogël te grave
që mbajnë pozita të nivelit të lartë në politikë. Të gjithë të anketuarit e ndanin këtë mendim pa marrë
parasysh përkatësinë etnike.

Për shkak të pranisë së vazhdueshme të roleve tradicionale gjinore, të cilat zakonisht kërkojnë më
shumë punë shtëpiake nga gratë dhe vendosin një barrë më të lartë për gratë, obligimet familjare
janë konsideruar si pengesa më e madhe për gratë në arritjen e pozitave të larta në institucione
qeveritare. Kështu, gratë me vende pune kanë përgjegjësi të dyfishtë, si jashtë ashtu dhe brenda
shtëpisë; në përgjithësi, kjo barrë e dyfishtë e grave me marrëdhënie pune paraqet një pengesë të
konsiderueshme për arritjet e tyre në pozita të larta në institucionet qeveritare dhe politikë.

I vetmi dallim i deklaruar si arsye për më pak gra në pozita të larta udhëheqëse, sipas përkatësisë
etnike, ishte ambicia më e ulët e grave në politikë në krahasim me burrat. Tridhjetë e shtatë për qind
të serbëve janë pajtuar se gratë nuk kanë ambicie për politikë krahasuar me 16% të shqiptarëve dhe
17% të pakicave të tjera. Gjithashtu, një përqindje shumë më e lartë e serbëve besojnë se presionet
e familjes ndalojnë gratë nga arritja pozitave më të larta (68% në krahasim me 47% dhe 48% e shqip-
tarëve dhe pakicave të tjera, përkatësisht).

Në mënyrë të veçantë, një numër i madh i të anketuarve mendojnë se “gratë nuk bëhen udhëheqëse
aq të mira sa burrat”, ku më shumë se 48% e burrave e kanë theksuar këtë si arsye të madhe apo të
vogël për mungesën e grave në pozita të larta. Ndonëse përqindja e grave që e kanë shprehur këtë
opinion ishte më e ulët, 45% e grave mendonin se kjo është arsye (e madhe apo e vogël) pse ka më
pak gra që mbajnë pozitat të larta. Këto rezultate tregojnë se stereotipet gjinore që kanë të bëjnë me
udhëheqjen shkojnë në dëm të grave dhe ky është mendim i ndarë edhe nga burrat edhe gratë e
Kosovës.

11 Nancy Lockwood, "The Glass Ceiling: Domestic and International Perspectives," Society for Human Resource Management Research Quarterly (2004). 
12 Dreher, 2009.



Figura 2.7: Opinionet lidhur me atë se pse ka më pak gra në pozita të larta në institucione qeveritare.

Figura 2.8: Pse gratë nuk arrijnë pozita të barabarta të nivelit të lartë sikurse burrat.

Figura 2.9: Faktorët kryesorë që pengojnë gratë në karrierën e tyre.

Siç shihet në figurën 2.9, të intervistuarit kanë cekur traditën kosovare, sektorin e biznesit të domin-
uar nga burrat, mungesën e mbështetjes nga shteti, presionin nga familja dhe zgjedhjen personale,
si faktorët kryesorë që pengojnë gratë në karrierat e tyre.

Ndonëse shumica e të anketuarve mendonin se atributet, arsimimi, shkathtësitë dhe përkushtimi
nuk janë pengesa që kufizojnë ngritjen profesionale të grave, një përqindje e konsiderueshme (45%)
e tyre mendonin se “gratë nuk mund të jetë aq të përkushtuara në punën me pagesë sikurse burrat,”
që sugjeron një nivel të lartë të paragjykimeve ndaj grave.

Nga ana pozitive, një përqindje e konsiderueshme e të anketuarve kanë përzgjedhur arsye më ob-
jektive, si tradita, mungesa e mbështetjes shtetërore, presioni i familjes dhe dominimi i burrave në
biznes si pengesa për gratë që kërkojnë pozita udhëheqëse. 

Faktorët përcaktues të perceptimit të favorshëm të grave që mbajnë
poste udhëheqëse:13

Është konceptualizuar një tregues me qëllim që të shqyrtohet se cilët të anketuar kanë perceptim
më të favorshëm për gratë në politikë dhe i njëjti është përllogaritur duke analizuar përgjigjet mbi
perceptimet e të anketuarve për gratë që mbajnë poste udhëheqëse krahasuar me ato për burrat në
pozita udhëheqëse. Janë përdorur variabla të ndryshme demografike për ta analizuar këtë tregues
për të përcaktuar korrelacione të rëndësishme që kontribuojnë në perceptimet e favorshme për gratë
që mbajnë pozita udhëheqëse. Disa nga korrelacionet më të rëndësishme statistike në këtë aspekt
janë përmbledhur më poshtë: 

13 Ky tregues është një shumë e përbërë e bazuar në perceptimet e mëposhtme të favorshme të respondentëve mbi gratë në pozita udhëheqëse:

• Të anketuarit me nivel më të lartë të shkollimit kanë perceptim më të favorshëm për gratë
në pozita udhëheqëse. Sa më i lartë niveli arsimor i të anketuarve, aq më të mëdha janë
gjasat që do të mendojnë se gratë janë njëlloj apo më të afta se burrat për pozita udhëhe-
qëse.

• Gratë e anketuara kanë perceptim shumë më të favorshëm për gratë në pozita udhëheqëse
në krahasim me të anketuarit burra, të cilët në përgjithësi besonin se burrat janë më të për-
shtatshëm për pozita udhëheqëse.

• Të intervistuarit nga pakicat e tjera kanë një perceptim më pak të favorshëm për gratë në
pozita udhëheqëse se serbët dhe shqiptarët. 

• Gjeografikisht, të anketuarit nga Ferizaj dhe Gjilani kanë mendimet më të favorshme për
gratë në pozita udhëheqëse në krahasim me të intervistuarit nga Prizreni dhe Gjakova, të
cilët kanë mendimin më së paku të favorshëm për gratë në udhëheqje. Në kuptim të vendit
të banimit, të anketuarit nga zonat urbane iu besojnë aftësive drejtuese të grave më shumë
se të anketuarit nga zonat rurale.

Me anë të një metodologjie të ngjashme, ky indikator është analizuar për gratë e anketuara.  

• Rezultatet e kësaj analize tregojnë se gratë e anketuara që posedojnë prona më me gjasë
do të kenë perceptim të favorshëm për gratë në udhëheqje.

• Lidhur me këtë, gratë që kanë nivele të larta të arsimimit kanë gjithashtu më shumë gjasa
që të ketë perceptim të favorshëm për gratë që mbajnë poste udhëheqëse.

• Gratë serbe, si dhe gratë nga Gjilani, kanë një perceptim më të favorshëm për gratë në ud-
hëheqje në krahasim me të tjerët. Gratë shqiptare, pakicat e tjera, si dhe gratë nga Prizreni
dhe Gjakova kanë perceptim më pak të favorshëm për gratë në role udhëheqëse.

• Gratë e martuara kanë perceptim shumë më pak të favorshëm për gratë në udhëheqje në
krahasim me gratë e pamartuara ose gratë që janë në bashkëjetesë.

• Gratë që kanë deklaruar se kanë pasur stereotipe pozitive apo neutrale ndaj grave të tjera
kanë një perceptim shumë më të favorshëm për gratë në role udhëheqëse.

• Pensionistët dhe amviset kanë perceptim më pak të favorshëm për gratë në udhëheqje.

• Në krahasim me të anketuarit më të rinj, të anketuarit e moshuar kanë perceptim shumë
më pak të favorshëm për gratë në pozita udhëheqëse.

• Gratë e anketuara që kanë stereotipe pozitive për burrat, kanë një perceptim më pak të të
favorshëm për gratë në udhëheqje14

14 Perceptimet e favorshme për gratë në udhëheqje ndryshojnë sipas rajoneve, etnive dhe statusit të punësimit. Variablat kualitative për secilin nga këta
kontribuues janë përfshirë në model, duke përdorur Prizrenin si rajon reference, shqiptarët si referencë për etninë dhe të martuarit si bazë për statusin
martesor. 



Figura 2.10 tregon efektet e karakteristikave demografike dhe socio-ekonomike për perceptimet e
favorshme në udhëheqësi, te radhët e grave të anketuara. Diagrami në vijim ilustron rëndësinë sta-
tistikore. 

Figura 2.10: Efektet e karakteristikave demografike dhe socio-ekonomike tek gratë e anketuara. 

Ndikimi i variablave të rëndësishme statistikore për treguesin mund të vërehet në diagramin e
mësipërm. Sa më afër që një variabël është me 0, aq më i vogël është ndikimi i saj në perceptimin e
favorshëm të të anketuarve për gratë. Për shembull, variabla “ka stereotipe pozitive për burrat” ka
ndikimin më të madh negativ, ndërsa variabla “është nga Gjilani” ka ndikimin më të lartë pozitiv në
perceptimet për gratë si udhëheqëse. Rreth 18% e mospërputhjes së treguesit shpjegohet me këtë
model. 

Njerëzit që jetojnë në Pejë , Ferizaj dhe Gjilan tregojnë perceptime më të favorshme për gratë në
pozita udhëheqëse në krahasim me ata që jetojnë në Prizren. Gjithashtu, në këtë model, niveli arsimor
i individit, gjinia dhe statusi i punësimit janë kontribuues statistikisht domethënës për shkallën e fa-
vorizimit për gratë si udhëheqëse. Përveç kësaj, kjo analizë tregon se të anketuarit që kanë stereotipe
neutrale për gratë dhe stereotipe negative për burrat kanë më shumë gjasa që të favorizojnë gratë
në pozita udhëheqëse.

Fillimisht, një shkallë e rëndësisë statistikore është gjetur në marrëdhëniet ndërmjet moshës dhe
perceptimit të favorshëm për gratë në udhëheqje. Megjithatë, meqë variabla të tjera që kanë mar-
rëdhënie statistikisht të rëndësishme janë shtuar në model, kontributi i moshës ka pësuar rënie. 

Figura 2.11 tregon efektet e karakteristikave demografike dhe socio-ekonomike për perceptimin e
favorshëm të grave në udhëheqësi të paraqitura nga të anketuarit burra. 

Figura 2.11: Efektet e karakteristikave demografike dhe socio-ekonomike tek të anketuarit burra.

Kur është bërë e njëjta analizë për të anketuarit burra, tri variabla janë
përcaktuar se kanë efekt të rëndësishëm statistikor në tregues. Sa
më afër një variabël është me 0, aq më i vogël është ndikimi i saj në
perceptimin e favorshëm të të anketuarve për gratë. Duke pasur këtë
parasysh, rezultatet tregojnë se të anketuarit burra nga Gjilani kanë
perceptimin më të të favorshëm për gratë në pozita udhëheqëse;
ndërsa, në anën tjetër, të anketuarit burra me punësim sporadik kanë
perceptimin më së paku të favorshëm për gratë në pozita udhëheqëse.
Variabla e tretë ka të bëjë me “stereotipe pozitive për burrat,” kjo vari-
abël tregon se të anketuarit që kanë stereotipe pozitive për burrat
kanë perceptim më pak të favorshëm për gratë në pozita udhëheqëse. 



Kapitulli 3:  
Gjinia dhe arsimimi 
Arsimimi konsiderohet si një nga faktorët më të rëndësishëm në fuqizimin e grave dhe përfundimisht
në arritjen e barazisë gjinore. Rëndësia e arsimimit për pjesëmarrje dhe përfshirje në politikë është
i pamohueshëm dhe njihet dhe potencohet në shumë konventa dhe konferenca ndërkombëtare. Për
shembull, “Konferenca e katërt botërore për gratë”, që u mbajt në Pekin më 1995, njohu që, “Investimi
në arsimimin dhe aftësimin formal dhe joformal për vajzat dhe gratë, me kthim të jashtëzakonshëm
social dhe ekonomik, është dëshmuar të jetë një nga mjetet më të mira për arritjen e zhvillimit dhe
rritjes së qëndrueshme ekonomike.” Për më tepër, konferenca e Pekinit pranoi se rritja e arsimimit
dhe shkrim-leximit të grave është e domosdoshme për fuqizimin e pjesëmarrjes së grave në pozita
vendimmarrëse.15

Duke marrë parasysh rëndësinë e pranuar të arsimit për pjesëmarrjen e grave në politikë, vendim-
marrje dhe udhëheqje, është një e metë e madhe shoqërore që gratë në Kosovë janë prapa burrave
në këtë fushë. Regjistrimi i popullatës në Kosovë, i kryer më 2012, tregoi që 77% e 59.624 njerëzve
mbi moshën 15 vjeçe, pa arsim formal, janë gra dhe vajza, për dallim nga 23% të cilët janë burra.  Në
anën tjetër, nga 75.213 persona me diplomë bachelor, vetëm 39% ishin gra.

Rezultatet e pyetësorit kanë treguar që burrat dhe djemtë në Kosovë kanë nivele më të larta të arsimit
se gratë dhe vajzat; ky ndryshim është statistikisht i rëndësishëm. Rezultatet janë statistikisht të
rëndësishme edhe për arsimin e mesëm edhe atë të lartë, ndonëse dallimi më i lartë është parë në
nivelin e lartë. Kjo tregon që burrat kanë më shumë gjasa të kenë shkollim të mesëm dhe të lartë
dhe gjasat janë dy herë më të larta që gratë nuk kanë asnjë nivel të shkollimit. Për më shumë infor-
mata, shih diagramin më poshtë.

Figura 3.1: Arritja arsimore sipas gjinive. 

15 Konferenca e katërt e OKB-së për Gratë, 1995.
16 http://esk.rks-gov.net/rekos2011/repository/docs/Educational%20characteristics%20of%20Kosovo%20population.pdf 



Megjithatë, ka shenja që kjo mospërputhje arsimore midis burrave dhe grave është në rënie, bazuar
në vëzhgimin statistikisht të rëndësishëm që gratë më të reja të anketuara kanë nivele të arsimit të
lartë.

Përveç kësaj, analiza tregon se gratë që jetojnë në zonat rurale janë më pak të arsimuara; ka një mo-
spërputhje të konsiderueshme ndërmjet niveleve arsimore të grave që jetojnë në qytete krahasuar
me gratë që jetojnë në fshatra. Duke marrë parasysh rëndësinë e arsimit për pjesëmarrjen e grave
në proceset vendimmarrëse, kjo kontribuon edhe më tej në dëm të grave në zonat rurale.

Figura 3.2: Arritja arsimore tek gratë që jetojnë në rajone rurale dhe urbane.  

Shifrat e mësipërme tregojnë se ka dallime në çdo
nivel të arsimit. Për më tepër, gratë e anketuara nga
familje më të mëdha kanë më pak gjasa të jenë të
arsimuara. Teorikisht, mund të konstatohet se
familjet më të mëdha i japin përparësi çështjeve të
tjera shtëpiake para arsimimit të vajzave të tyre, apo
arsimimi i djemve të tyre ka përparësi më të madhe
ndaj asaj të vajzave. Një interpretim tjetër i mund-
shëm është se familjet më të mëdha përgjithësisht
kanë shkollim më të ulët se familjet më të vogla. 



Kapitulli 4: 
Pjesëmarrja sociale dhe politike
Përveç efektit të “tavanit të qelqtë”, gratë në Kosovë përballen edhe me shumë pengesa të tjera në
pjesëmarrjen e tyre në jetën publike (sociale dhe politike).

Në përgjithësi hulumtimet tregojnë se burrat marrin pjesë shumë më tepër në jetën publike sesa
gratë. Burrat gjithashtu kanë deklaruar se kalojnë më shumë kohë të lirë jashtë shtëpisë si për shem-
bull: kalojnë kohë me miqtë apo të afërmit, angazhohen në sporte apo aktivitete të tjera fizike,
angazhohen në punë vullnetare, aktivitete sociale dhe politike. Për sa i përket pjesëmarrjes në parti
politike, rezultatet tregojnë dallime më të mëdha, ku 22% të burrave kanë raportuar pjesëmarrje në
aktivitete të partive politike në gjashtë muajt e fundit, krahasuar me 8% të grave. 

Ngjashëm, përgjigjet në lidhje me aktivitete sportive dhe fizike kanë zbuluar dallime të ngjashme të
pjesëmarrjes sipas gjinisë; vetëm 20% e grave kanë deklaruar se marrin pjesë në aktivitete të tilla
shpeshherë dhe disa herë, krahasuar me 46% të të anketuarve burra.
Për më tepër, pak më shumë burra të anketuar kanë deklaruar se kanë marrë pjesë në aktivitete të
OJQ-ve, iniciativave qytetare, diskutime publike dhe nisma të komunitetit në gjashtë muajt e fundit,
në krahasim me të anketuarat gra. 

Pjesëmarrja politike 

Figura 4.1: Pjesëmarrja në aktivitetet e partive politike sipas gjinive. 

Figura 4.2: Pjesëmarrja në aktivitete jashtë shtëpisë, sipas gjinive 

Për tepër, rezultatet tregojnë se gratë e arsimuara më me gjasë do të marrin pjesë edhe në jetën so-
ciale edhe në atë politike.

Përcaktorët e pjesëmarrjes politike të grave 
Pjesëmarrja politike e grave është përllogaritur duke nxjerrë shumën e përgjigjeve që kanë të bëjnë
me pjesëmarrjen e tyre në ngjarjet sociale dhe politike, tubime dhe organizata. Pyetjet që vlerësonin
pjesëmarrjen politike të grave përfshinin pyetje në lidhje me pjesëmarrjen e të anketuarve në ak-
tivitete të partive politike, aktivitete të shoqërisë civile, diskutime publike dhe nisma të qytetarëve.
Ky tregues është analizuar së bashku me variablat demografike dhe të tjera psiko-sociale për të për-
caktuar korrelacionin dhe faktorët e ndërlidhur me pjesëmarrjen e grave në këto aktivitete. Disa nga
korrelacionet më të rëndësishme statistikore janë përmbledhur më poshtë:

• Në veçanti, të anketuarit që marrin pjesë në aktivitete sociale (siç janë daljet në mbrëmje,
takime me miq, aktivitete sportiv) kanë më shumë gjasa që të marrin pjesë në aktivitete
politike (anëtarësi të partive politike, të marrin pjesë në ngjarje politike, projekte të real-
izuara nga qeveria, nisma qytetare, diskutime publike).

• Gratë e anketuara me nivele më të larta të arsimit ishin më me gjasë që të marrin pjesë në
aktivitete sociale dhe politike krahasuar me gratë me nivele më të ulëta të arsimimit. 

Nivelet e pjesëmarrjes janë analizuar karshi stereotipave të secilit të anketuar.

• Rezultatet treguan se me rritjen e anëtarësisë partiake të grave, zvogëloheshin gjasat që
këto gra të kenë stereotipe pozitive për burrat dhe, në të njëjtën kohë, rriten gjasat që të
kenë stereotipe pozitive për gratë. Rezultatet gjithashtu sugjerojnë se gratë që kanë
stereotipe pozitive për burrat kanë nivele më të ulëta të pjesëmarrjes politike.

• Përveç kësaj, studentet femra kanë më shumë gjasa që të angazhohen në aktivitete politike
dhe sociale, vijuar nga gratë e punësuara në sektorin publik. Analizuar sipas grupeve etnike,
rezultatet tregojnë se gratë serbe janë më aktive edhe në jetën politike edhe atë shoqërore
në krahasim me grupet e tjera etnike.

• Gratë e martuara kanë nivele më të ulëta të pjesëmarrjes politike krahasuar me gratë e pa-
martuara.

17 Tabela e treguesve kryesorë të tregut të punës së Kosovës mund të gjendet në shtojcë. 
18 Shkalla e punësimit i referohet njerëzve të punësuar si përqindje e popullatës në moshë pune (15-64).
19 Anketa e fuqisë së tregut të punës në Kosovë, 2012.
20 Aktiviteti në tregun e punës i referohet njerëzve që kanë punë ose janë në kërkim të punës.
21 Shih “Treguesit kryesorë të tregut të punës” në Shtojcë për një përshkrim më të hollësishëm të pjesëmarrjes së fuqisë punëtore në Kosovë.

Kapitulli 5: Pjesëmarrja ekonomike

Gratë dhe burrat në tregun e punës 
Ende vazhdojnë të jenë të pranishme dallime të mëdha gjinore në tregun e punës në Kosovë, përkundër
zhvillimit ekonomik të vendit kohëve të fundit. Anketa e fuqisë punëtore e publikuar më 2013 tregon se
vetëm 25.6% (302.844) e popullsisë në moshë pune janë të punësuar17. Shkalla e punësimit18 është shumë
më e lartë për burrat në moshë pune sesa gratë; 39.9% për burrat krahasuar me 10.7% për gratë në
moshë pune.19

Për më tepër, anketa tregon se vetëm 17.8% e grave në moshë pune janë aktive20 në tregun e punës, kra-
hasuar me 55.4% të burrave.21

Të anketuarit kanë treguar se disa profesione i asocojnë me gjininë. Në përgjithësi, rezultatet sugjeruan
se shumë të anketuar bënin lidhje mes burrave me pozita udhëheqëse, jo vetëm në politikë, por edhe
fusha të tjera profesionale. Për të sistemuar përgjigjet, ato janë ndarë në tri grupe të ndryshme, në bazë
të asaj nëse ato i takojnë tradicionalisht më shumë burrave apo grave. 

Profesionet që tradicionalisht ushtrohen nga burrat 
Për sa i përket profesioneve “tradicionalisht mashkullore” të ushtruara shumë më tepër nga burrat sesa
nga gratë (d.m.th. pjesëtarë të forcave të armatosura, shoferë taksish, elektricistë apo instalues hidrosan-
itarë, pilotë, punëtorë ndërtimi, roje sigurie, etj.), pjesëmarrësit kryesisht i asocojnë këto profesione me
burrat.

Profesionet që tradicionalisht ushtrohen nga gratë 
E njëjta po ashtu vlen për profesionet “tradicionalisht femërore” që historikisht i kanë ushtruar gratë
(d.m.th. infermiere, mësuese të shkollave fillore , floktare dhe pastruese). Ato ende asocohen me gratë
më shumë se me burrat nga të gjithë pjesëmarrësit, pavarësisht gjinisë, etnisë dhe moshës.

Profesionet tradicionalisht neutrale 
Rezultatet ishin të shpërndara në mënyrë më të barabartë për sa i përket profesioneve të perceptuara
tradicionalisht si neutrale. Profesionet që asocohen njëlloj me burrat dhe gratë përfshijnë farmacistët,
mësuesit e shkollave të mesme, ekonomistët dhe gazetarët.

Pozitat vendimmarrëse/menaxheriale 
Të gjitha pozitat udhëheqëse, menaxheriale dhe vendimmarrëse asocoheshin më shumë me burra sesa
me gra; ato përfshijnë drejtorët e marketingut, këshilltarë afaristë, gjyqtarë, politikanë, deputetë, kryetarë
të komunave, kirurgë, mjekë, staf të teknologjisë së informacionit, profesorë universiteti, drejtorë të
bankave dhe organizatave më të mëdha.

Analiza e përgjigjeve që kanë të bëjnë me gjininë dhe zyrtarët parlamentarë tregojnë dallime shumë të
rëndësishme; rreth 45% e të gjithë të anketuarve asoconin profesionet parlamentare me burra në kra-
hasim me 3% që i asoconin me gratë. Ekziston një dallim i ngjashëm në përgjigjet në lidhje me pozitën e
kryetarëve të komunave; 67.36% e të gjithë të anketuarve asoconin pozitën e kryetarit të komunës me
burra, kurse vetëm 2.87% me gratë. Përgjigjet që kanë të bëjnë me asocimin gjinor të drejtorëve të
bankave dhe organizatave më të mëdha tregojnë se 57% e të gjithë pjesëmarrësve i asoconin këto pozita
me burrat, në krahasim me 3% që i asoconin me gratë. Ngjashëm, 43% e të gjithë të anketuarve asoconin
pozitën e profesorëve të universitetit me burra dhe vetëm 2% me gratë.

Figura 5.1: A i asoconi profesionet vijuese më shumë me burra, gra apo njëlloj me të dy?

Gjinia dhe pronësia 
Ligjet dhe legjislacioni në Kosovë, siç është ligji për barazinë gjinore, ligji për të drejtën pronësore
dhe ligji për familjen garantojnë barazi për gratë dhe burrat në kuptim të pronësisë22. Megjithatë, re-
aliteti duket krejt ndryshe; në aspektin e të drejtave pronësore dhe pronësisë, gratë në Kosovë,
pavarësisht përkatësisë etnike dhe moshës, janë shumë prapa në krahasim me burrat. Në shumicën
e rasteve gratë nuk trashëgojnë prona aq shpesh sa burrat.23 Ky problem është pasojë e një numri
shkaqesh të ndërlidhura, më i rëndësishmi nga të cilët është vazhdimi i zbatimit patriarkal i së drejtës
zakonore. Meqë praktikat patriarkale i shohin gratë si anëtare të familjes që do të bëhen anëtare të
një familjeje tjetër pas martesës, kjo mund të bëjë që familjet të mos investojnë në shkollimin dhe

22 Ligji për barazinë gjinore, 2004; Ligji për prona, 2004; Ligji për familje, 2004. 
23 Edward Tawil, “Property Rights in Kosovo: A haunting legacy of a society in transition," International Centre for Transitional Justice (2009).



fuqizimin ekonomik të vajzave së tyre. Nga ana tjetër, kjo pengon kapacitetet e tyre për t’i ngritur dhe
zbatuar të drejtat e tyre pronësore në trashëgimi, gjë që kontribuon në vazhdimin të këtij problemi, i
cili mund të ketë pasoja të rënda politike, sociale dhe ekonomike për statusin e grave në Kosovë.

Rezultatet e këtij studimi pasqyrojnë supozimet e lartpërmendura; një përqindje më e lartë e burrave,
krahasuar me gratë e anketuara, kanë prona, banesa dhe mallra të tjera materiale. Përgjigjet treguan
se një numër shumë më i lartë i të intervistuarve burra janë pronarë të bizneseve, shtëpive, banesave,
dyqaneve, tokave, automjeteve dhe laptopëve në krahasim me gratë e anketuara. 

Figura 5.2: Pronësia e tokave dhe shtëpive sipas gjinisë.

Figura 5.2 tregon se pronat në Kosovë janë të shpërndara në mënyrë joproporcionale në favor të bur-
rave, burrat zotërojnë shumicën e tokave, shtëpive dhe banesave. Ndonëse shumë të anketuar kanë
theksuar se besojnë që gratë gëzojnë të drejta pronësore, në kapitullin e ardhshëm është trajtuar
mungesa e ndërgjegjësimit të burrave dhe grave lidhur me realitetin për sa i përket pronësisë së pa-
surisë nga ana e grave.

Kapitulli 6: 
Ndërgjegjësimi lidhur me pabarazinë gjinore 
Kapitujt e mëparshëm tregojnë se pabarazia gjinore vazhdon të jetë e pranishme në Kosovë. Kështu,
një pjesë e madhe e pyetësorit ka për qëllim të vlerësojë vetëdijesimin lidhur me pabarazitë
ekzistuese tek popullata kosovare.

Shumica e të anketuarve besojnë se burrat dhe gratë nuk konsiderohen si të barabartë në shoqëri
(as intelektualisht as fizikisht). Megjithatë, përqindja e grave të anketuara me këtë mendim ishte më
e lartë se ajo e burrave (38% kundrejt 32%). Përgjigjet në lidhje me perceptimet për barazinë intelek-
tuale dhe fizike të burrave dhe grave sipas përkatësisë etnike janë si në vijim: 31% e shqiptarëve ra-
portuan se gjinitë konsiderohen të barabarta, ndërsa vetëm 11% e serbëve dhe 23% e pakicave të
tjera e ndajnë këtë mendim.

Ndonëse pjesa më e madhe e të anketuarve, si burra ashtu dhe gra, besojnë se burrat dhe gratë kanë
qasje të barabartë në arsim, burrat e anketuar besojnë në këtë në një shkallë shumë më të lartë.
Edhe burrat edhe gratë e anketuar besojnë se burrat do të kenë më shumë gjasa të gjejnë punësim
në krahasim me gratë e së njëjtës moshë dhe me të njëjtat kualifikime. Ngjashëm, kur janë pyetur
se kush ka më shumë gjasa që të shkarkohet nga puna nga radhët e burrave dhe grave me të njëjtin
nivel të arsimit dhe kualifikimeve, shumica e të anketuarve besojnë se janë gratë që më me gjasë do
të pushohen nga puna. Në përgjithësi, kur janë pyetur për barazinë e mundësive në politikë dhe baraz-
inë e përgjithshme shoqërore të burrave dhe grave, shumica e burrave të anketuar besojnë që burrat
dhe gratë trajtohen në mënyrë të barabartë, ndërsa shumica e grave të anketuara besojnë se burrat
janë të favorizuar. Në përgjithësi, të dhënat tregojnë se ekziston një bindje që gratë nuk trajtohen në
mënyrë të barabartë në të gjitha fushat e jetës, por kjo bindje është shumë më e madhe në mesin e
grave. 

Shumica e grave të anketuara besonin që diskriminimi ndaj gruas
është arsye kryesore pse ka më pak gra në pozita të larta në insti-
tucione qeveritare (43%), ndërsa vetëm 27% e të anketuarve burra
u pajtuan me këtë. Ngjashëm, shumica e grave të anketuara (31%)
besonin që fakti që “gratë që janë aktive në parti politike frenohen
nga burrat” është arsye madhore pse ka më pak gra në pozita të
nivelit të lartë në institucione qeveritare. Shumica e burrave të an-
ketuar (32%) besonin që kjo është vetëm një arsye e vogël, ndërsa
vetëm 4.6% besojnë se kjo është një arsye madhore. 



Figura 6.1: Gratë që janë aktive në parti politike frenohen nga burrat.

Figura 6.2: Gratë përballen me diskriminim në të gjitha fushat dhe politika nuk është përjashtim.

Figura 6.3: A gëzojnë gratë nga shoqëria juaj trashëgimi pronësore?

Siç është ilustruar në Figurën 6.3, shumica e burrave dhe grave të anketuar besojnë se gratë në
Kosovë gëzojnë trashëgimi pronësore. Megjithatë, kapitulli i mësipërm ka konstatuar që zotësia e
pronave anon në mënyrë joproporcionale në favor të burrave. 

Rezultatet dallojnë paksa sipas përkatë-
sisë etnike. Serbët dhe pakicat e tjera tre-
gojnë një ndërgjegjësim më të madh për
pabarazinë gjinore krahasuar me shqip-
tarët. Pesëdhjetetre për qind e të anketu-
arve shqiptarë besojnë se të dy gjinitë
trajtohen në mënyrë të barabartë, sikurse
edhe 41% të pakicave dhe 32% të serbëve.



Figura 6.4: A trajtohen ndryshe burrat dhe gratë në shoqërinë tuaj?

Figura 6.5: Nëse që të dy (burrat dhe gratë) janë të moshës së njëjtë dhe me arsimim të njëjtë, kush
do të ketë gjasa më të larta për të gjetur punësim?

Figura 6.6: A mendoni që burrat dhe gratë konsiderohen intelektualisht dhe fizikisht të barabartë në
shoqërinë tuaj?

Kapitulli 7:  
Security: Perceptions and Trends
Në këtë kapitull paraqitet një analizë mbi perceptimet e sigurisë dhe rendit sipas gjinisë. Analiza do
të përpiqet t’i identifikojë ndryshimet në perceptimet e grave dhe burrave lidhur me sigurinë, t’i për-
shkruajë përvojat dhe trendet e çështjeve të sigurisë, si dhe t’i përcaktojë faktorët që ndikojnë në
perceptimet dhe mendimet lidhur me sigurinë. Duke analizuar përgjigjet e grave të anketuara në
pyetjet që kanë të bëjnë me çështjet e sigurisë, ky kapitull përpiqet që t’i identifikojë faktorët që kanë
ndikim në ndjenjën e sigurisë dhe t’i shqyrtojë faktorët që i bëjnë gratë më të cenueshme ndaj dhunës. 

Raportet e Pulsit Publik shfrytëzojnë ndjenjën e sigurisë në rrugë publike si tregues për vlerësimin
e ndjenjës së sigurisë24. Kjo pyetje është përsëritur edhe për këtë anketë. Sipas rezultateve, shumica
e të anketuarve ndjehen të sigurt jashtë shtëpisë. Megjithatë, rreth 13% e të anketuarve ndihen të
pasigurt apo shumë të pasigurt jashtë shtëpisë. Analizuar sipas gjinisë, kjo ndjenjë e pasigurisë është
më e përhapur tek gratë (14%) sesa burrat (11%).

Analiza tregon një trend në rënie të ndjenjës së pasigurisë gjatë katër viteve të fundit. Përqindja e
personave që kanë ndjerë pasiguri më 2010 ishte rreth 33%, më 2011 20% kanë raportuar ndjenjë të
pasigurisë, gjersa anketa e fundit tregon një rënie të ndjeshme të raportimit të ndjenjës së pasigurisë
(13%).Trendi pozitiv ishte i dukshëm për gratë e anketuara; përqindja e grave që ndihen të pasigurta
jashtë shtëpisë ka rënë nga 36% (2010) në 14% (2013). 

Figura 7.1: Ndjenja e pasigurisë jashtë shtëpisë sipas gjinisë. 

24 UNDP/ USAID. Projekti i Pulsit Publik.



Kur është analizuar ndjenja e sigurisë tek grupet e ndryshme demografike, rezultatet tregojnë që
gratë që banojnë në vise urbane ndjehen më pak të sigurta sesa ato që janë me banim në vise rurale.
Sipas statusit të punësimit, studentët ndjehen më të së paku të sigurt (30%), vijuar nga personat e
papunë dhe ata në kërkim të punësimit (27%) dhe personat që punojnë në sektorin privat (27% ndje-
hen të pasigurt). Në anën tjetër, amviset dhe gratë që punojnë në sektorin publik ndjehen më së paku
të sigurt. 

Rezultatet e interpretuara sipas moshës tregojnë që respondentët më të rinj kanë shprehur më
shumë ndjenja të pasigurisë; në këtë mënyrë, gratë më të reja ndjehen më pak të sigurta. Është in-
teresant që kur analizohen ndjenjat e pasigurisë sipas nivelit të shkollimit, ato sugjerojnë që më
shumë të anketuar me nivel më të lartë të shkollimit ndjehen të pasigurt në rrugë sesa të tillë që
ndjehen të sigurt. Mund të konkludohet që arsimimi rritë ndërgjegjësimin e rrezikut ndaj gruas.
Gjithashtu, është e mundur që gratë me shkollim më të lartë të kenë më shumë gjasa të punësohen
dhe mund të përballen me pengesa të ndryshme jashtë shtëpisë prandaj dhe prandaj të kenë ndjenjë
më të ulët të sigurisë. Amviset, të cilat zakonisht kanë arsim më të ulët sesa grupet e tjera, tregojnë
se ndjehen më të sigurta sesa gratë e të gjitha kategorive të tjera. 

Për t’i vlerësuar çështjet e sigurisë, të anketuarit janë kërkuar që t’i përzgjedhin kërcënimet që sipas
tyre ishin me së shumti rrezik për familjet e tyre. Sipas këtyre rezultateve, vjedhjet janë parë si rreziku
më i madh edhe nga gratë (28%) edhe burrat (29%) vijuar nga varfëria dhe aksidentet rrugore. Çësht-
jet ku janë vërejtur dallime ishin shkatërrimi i mjedisit (6% e grave dhe 4% e burrave), plaçkitjet (5%
e grave dhe 6% e burrave) dhe krimi i organizuar (1.5% e grave dhe 3% e burrave). Është interesante
që më pak se 1% e grave dhe burrave e kanë zgjedhur trafikimin me qenie njerëzore si rrezikun më
të madh për familjen e tyre. Rezultatet e lartpërmendura tregojnë se nuk ka dallime të mëdha në
perceptimet e rreziqeve midis burrave dhe grave.

Bazuar në analizën sipas vendit të banimit, nuk ka pasur dallime në perceptimet e rreziqeve më të
mëdha ndaj familjes ndërmjet grave në viset rurale dhe urbane; vjedhjet janë parë si rreziku më i
madh vijuar nga varfëria dhe aksidentet në komunikacion.  Megjithatë, më shumë gra në viset urbane
kanë përzgjedhur vjedhjet si rrezikun më të madh ndaj familjes, gjersa më shumë gra në viset rurale
konsiderojnë se varfëria është rreziku më i madh. 

Figura 7.2: Rreziqet e sigurisë ndaj familjes sipas gjinisë.

Për t’i vlerësuar perceptimet e diskriminimit, të anketuarit janë kërkuar që ta identifikojnë bazën për
diskriminim, nëse ajo ekziston. Në bazë të përgjigjeve, shumica e të anketuarve (31%) kanë zgjedhur
faktorë si vendbanimi, statusi i refugjatit, gjendja shëndetësore dhe statusi social, si baza për diskri-
minim. 24% e grave kanë zgjedhur gjininë si bazë për diskriminim, krahasuar me 6% të burrave. Këto
rezultate sugjerojnë që një përqindje më e lartë e grave përjetojnë diskriminim në baza gjinore.

Figura 7.3: Baza për diskriminim 

Për ta vlerësuar përjetimin e dhunës, janë shtruar disa pyetje lidhur me përjetimet e dhunës fizike
dhe përjetimet e kërcënimit me dhunë. Rreth 11% e burrave dhe 9% e grave kanë raportuar se kanë
përjetuar së paku njërën nga elementet e cekura më sipër. Në këtë kuptim, në shumicën e kategorive,
më shumë burra kanë raportuar përjetim të dhunës. 

Dhuna në baza gjinore
Ndonëse shumica e të anketuarve kanë raportuar se janë kundër dhunës ndaj grave, ku 93% e të an-
ketuarve janë shprehur se kurrë nuk është e pranueshme të goditet një grua, 91% e burrave dhe 95%
e grave e ndanin këtë mendim. Përqindja e atyre që ishin të mendimit se është në rregull që të goditet
një grua ndonjëherë (ose gjithmonë) ishte më i larti në mesin e personave të moshës 46 ose më të
vjetër, e ndjekur nga grupmoshat më të reja (18 deri në 24 vjeç). Nga ana tjetër, grupmosha që ka ra-
portuar pranimin më të vogël të dhunës gjinore ishte ajo 37-45 vjeçe. 

Tabelat 7.1: Pranueshmëria e dhunës ndaj gruas sipas gjinisë.

Tabela 7.2: Pranueshmëria e dhunës ndaj gruas sipas moshës.

Kur janë pyetur për përvojat e dhunës në baza gjinore, një numër më i madh i grave dhe burrave ra-
portuan se kanë përjetuar dhunë psikologjike (presion, kërcënime) krahasuar me dhunë fizike. Në
veçanti, në një grup pyetjesh në të cilat vlerësohej përjetimi i presionit, kërcënimeve dhe dhunës nga
partnerët, gratë kanë raportuar më shumë dhe kanë mohuar më pak përjetime të këtyre ngjarjeve.25
Siç shihet në figurën 7.4, nga të anketuarit e martuar, në bashkëjetesë, të shkurorëzuar ose të ve ,
rreth 22% e grave kanë raportuar një ose më shumë përvoja të dhunës, krahasuar me 19% të burrave.
Njëzetekatër për qind të grave kanë raportuar se kanë qenë “vazhdimisht të kontrolluara dhe të për-
cjella nga partneri i tyre,” kjo përgjigje është përzgjedhur nga përqindja më e lartë e të anketuarve. 

25 Të anketuarit që janë përgjigjur pozitivisht në pyetje të ndryshme si dhe ata që nuk kanë mohuar këto përjetime janë grupuar së bashku si persona që
mund të kenë përjetuar dhunë.



Figura 7.4: Dhuna në familje.

Për sa i përket përvojave të raportuara të dhunës, rreth 9% e burrave dhe 7% e grave kanë raportuar
përvoja të dhunës fizike. Këto përqindje janë më të ulëta se përqindjet e raportuara në studime të
tjera, duke përfshirë një studim të UNICEF-it më 2013 për Dhunën në Familje, në të cilin theksohet
se rreth 17% të grave në Gjilan, Dragash dhe Gjakovë kanë raportuar përvoja të dhunës fizike nga
partnerët e tyre. 

Për t’i identifikuar faktorët që rrisin cenueshmërinë e grave ndaj dhunës psikologjike, analiza është
kryer ashtu që të vlerësojë lidhjen mes përvojave të dhunës psikologjike dhe faktorëve në vijim: vend
i banimit, rajoni i banimit, mosha, të ardhurat, arsimimi dhe statusi i punësimit. Bazuar në këtë anal-
izë, korrelacionet vijuese janë përcaktuar të jenë të rëndësishme: 

• Ekziston një korrelacion i ndjeshëm pozitiv në mes të moshës dhe përjetimit të dhunës:
gratë më të vjetra ishin më me gjasë të kenë përjetuar dhunë sesa gratë më të reja.

• Ekziston një korrelacion i ndjeshëm negativ ndërmjet të ardhurave dhe përjetimit të dhunës;
gratë që kishin të ardhura më të larta kishin më pak gjasa të kenë përjetuar këtë lloj dhune.

• Ekziston një korrelacion i ndjeshëm ndërmjet përjetimit të dhunës dhe rajonit të Gjilanit
dhe Prishtinës. Në veçanti, gratë që jetojnë në rajonin e Prishtinës kishin shumë më pak
gjasa që të kenë përjetuar dhunë në krahasim me rajonet e tjera. Nga ana tjetër, gratë që
jetojnë në Gjilan kishin më shumë gjasa të kenë përjetuar dhunë sesa gratë në rajonet e
tjera.

• Rezultatet sipas statusit të punësimit kanë treguar se gratë pensioniste kishin më shumë
gjasa të kenë përjetuar dhunë sesa grupet e tjera.

• Në fund, kishte korrelacion negativ midis arsimimit dhe përjetimit të dhunës; ata me arsim
më të lartë kishin më pak gjasa të kenë përjetuar dhunë sesa ata me arsim të ulët.

Shëndetësia: 
Mirëqenia fizike dhe psikologjike 
Për ta vlerësuar mirëqenien e përgjithshme, anketa ka parashtruar pyetje që kanë të bëjnë me shën-
detin fizik dhe psikologjik. Çështja shëndetësore më së shpeshti e raportuar ishte “dhembja e kokës”,
e cila është raportuar nga më shumë se 65% e të anketuarve, pasuar nga “ndjenja e molisjes dhe
lodhjes” (44%) dhe “dhembja e dhëmbit” (pak më pak se 44%). 

Sipas rezultateve, gratë kishin më shumë gjasa që të vuajnë nga dhembja e kokës, dhembja e dhëm-
bit, dhembja e stomakut (nauze ose të vjella), dhe molisja apo ndjenja e lodhjes. Nga ana tjetër, prob-
lemet me depresion janë raportuar më shumë nga të anketuarit burra sesa gra. Nuk kishte dallime
të tjera gjinore të raportuara për sa i përket të rrahurave të parregullta të zemrës, problemeve me
kujtesën dhe përqendrimin, pagjumësinë dhe dhembjen në pjesë të tjera të trupit. Këto rezultate tre-
gojnë se gratë raportojnë më shumë probleme shëndetësore fiziologjike, ndërsa burrat e anketuar
kanë raportuar më shumë probleme shëndetësore psikologjike.

Figura 7.5: Shëndeti fizik dhe psikologjik 

Rekomandime:
1) Rezultatet e këtij studimi tregojnë se stereotipet gjinore ende janë të pranishme tek popullata koso-
vare. Prandaj dhe duhet të ndërmerren fushata të ndryshme për luftimin e stereotipeve gjinore:

• Të rishikohet përfaqësimi i roleve gjinore në librat për fëmijë dhe kurrikulat e shkollave fil-
lore, të mesme dhe të larta. Ministria e Arsimit, Shkencës dhe Teknologjisë duhet ta kryejë
një hulumtim për ta shqyrtuar përfaqësimin stereotipik të grave dhe burrave në librat për
fëmijë dhe tekstet shkollore, si dhe të marrin masa për t’i rishkruar apo fshirë pjesët prob-
lematike me qëllim të zvogëlimit të rasteve të këtij përfaqësimit stereotipik. 

• Të përfshihen kapituj për barazinë gjinore/ stereotipet gjinore në kurrikulë të lëndës Edukatë
Qytetare në të gjitha nivelet e shkollimit.

2) Rezultatet tregojnë që ndërgjegjshmëria për barazinë gjinore është shumë më e ulët në radhët e
të anketuarve burra. Një gjë e tillë kërkon veprime që synojnë burrat dhe djemtë. Këto mund të
përfshijnë:

• Përfaqësimi i barabartë i burrave dhe grave në tryeza të rrumbullakëta dhe diskutime që
kanë të bëjnë me barazinë gjinore, në të cilat aktualisht marrin pjesë kryesisht vetëm gra. 

• Përfshirja e më shumë burrave në Agjencinë për Barazi Gjinore, zyra komunale për barazi
gjinore dhe zyrat ministrore për barazi gjinore. 

• Fushata të ndërgjegjësimit për burrat për pabarazinë gjinore dhe seksizmin.

3) Rezultatet tregojnë se disa profesione ende shihen nga këndvështrimi gjinor; disa profesione per-
ceptohen ekskluzivisht si “mashkullore” dhe të tjerat si “profesione femërore.”

• Të fillojë së realizuari fushata “Karrierat nuk kanë gjini” e cila do t’i pasqyrojë burrat dhe
gratë të jetës së vërtetë duke kryer punë “jotradicionale”, siç janë: gra punonjëse të ndër-
timtarisë, burra pastrues, burra infermierë, gra zyrtare të forcave të armatosura, etj. 

4) Rezultatet tregojnë se “mungesa e lehtësirave shtetërore” shihet si një nga faktorët që pengojnë
gratë në karrierat e tyre. Institucionet shtetërore duhet të ndërmarrin më shumë veprime për t’i
nxitur gratë që t’i ndjekin karrierat e tyre.

• Përcaktimi i një orari fleksibil të punës për nënat. 
• Rritja e numrit të kopshteve dhe objekteve publike të kujdesit ditor për fëmijë. 
• Partneritete publike private – Komunat ofrojnë përfitime për kopshte /objekte private të ku-
jdesit ditor: si parcela tokësore pa pagesë, ndërtesa pa pagesë, lirime tatimore ose subven-
cione, energji elektrike pa pagesë, etj. 

• Të sigurojnë një proces të punësimit në institucionet shtetërore i cili nuk është paragjykues
në aspektin gjinor. 

• Të hulumtohet ndikimi i implikimeve të dispozitave të pushimit të lehonisë në ligjin e punës
dhe, nëse është e nevojshme, të merren masat e duhura pas hulumtimit. 



5) Rezultatet tregojnë që gratë kanë më pak prona sesa burrat.

• Ministria e Drejtësisë duhet t’i rrisë kapacitetet e saj për të monitoruar zbatimin e ligjit për
trashëgiminë. 

• Të sigurohet zbatimi i dispozitave ligjore që përcaktojnë që prona e fituar gjatë martesës
regjistrohet në emër të të dy bashkëshortëve; aktualisht mungon zbatimi i duhur. 

• Të rritet ndërgjegjësimi i publikut, dhe në veçanti i zyrtarëve komunalë në zyrat e gjendjes
civile të ngarkuar me lëshimin e certifikatave të vdekjes, lidhur me dispozitat e ligjit për
trashëgiminë. 

6) Rekomandime të tjera:

• Të nënvizohen publikisht arritjet e grave në pozita udhëheqëse – të sigurohet një dukshmëri
më e lartë e grave që kanë arritur sukses. 

• Të krijohen programe të udhëheqësisë për gratë – të ofrohet ndihmë për gratë e reja për
zhvillimin e shkathtësive për t’u bërë me bindëse dhe më me vetëbesim. 

• Të caktohen kuota gjinore për udhëheqësinë e komisioneve parlamentare/kuota gjinore për
përfaqësim brenda komisioneve.

• Të zbatohen veprime për t’i nxitur viktimat e dhunës në familje për t’i raportuar rastet e
tyre. Rezultatet tregojnë që shumica dërmuese e të anketuarve kanë ngurruar t’i përgjigjen
pyetjeve për dhunën në familje, duke e konsideruar atë temë tabu. 

• Të realizohen fushata të ndërgjegjësimit për çështjen e dhunës në familje – çfarë është ajo,
cilat janë pasojat e saj, si mund të parandalohet dhe raportohet. Kjo gjithashtu duhet të
përfshihet si lëndë në kurrikulën e arsimit formal.

• Qeveria duhet t’i obligojë komunat, ministritë dhe ndërmarrjet publike që të bëjnë matje
dhe t’i publikojnë shifrat kryesore të barazisë gjinore, si dhe t’i përdorin si tregues. 

• Të krijohen programe për rrjetëzim, mentorim, grante dhe masa të tjera stimuluese që nx-
isin përfaqësimin ndërmarrësor të grave. 

• Të krijohen programe për mikro-kredi që synojnë gra ndërmarrëse. 

Shtojcë 
Treguesi i perceptimit të favorshëm të grave në udhëheqësi: 

Ky tregues paraqet shumën e përbërë bazuar në perceptimin vijues të favorshëm të të anketuarve
për sa i përket pjesëmarrjes së grave në pozita udhëheqëse:

1. Gratë si udhëheqëse politike 
2. Gatishmëria për të votuar më shumë për gratë/burrat apo njëlloj, nëse që të dy kanë shkol-
lim të barabartë 

3. Ka përvojë për këtë pozitë 
4. Gratë janë po aq udhëheqëse të mira sa burrat 
5. Të qenit i/e fortë sa duhet për politikë 

Ky tregues është masë e vazhdueshme, që ndryshon nga 0 (min) deri në 16 (maks). Vlera 0 do të thotë
se asnjë i anketuar nuk ka perceptim të favorshëm për gratë në pozita udhëheqëse, gjersa vlera 16
do të thotë se të gjithë kanë perceptim të favorshëm të grave për sa i përket opsioneve të cekura më
sipër.

Metodologjia për pulsin publik për çështjet
gjinore 
Këto rezultate janë bazuar në një sondazh të opinionit që ka anketuar 1290 qytetarë të Kosovës të
moshës mbi 18 vjeçe, nga të dy gjinitë dhe nga të gjitha komunat dhe rajonet e Kosovës, që përfshin
njëkohësisht zonat rurale dhe ato urbane. Mostra përfshinte 832 shqiptarë, 230 serbë dhe 228 pakica
joserbe (gjegjësisht turq, boshnjakë, goranë, romë, ashkali dhe egjiptianë). Mostra është përfaqësuese
e tri nënpopullatave meqë përzgjedhja është bërë përmes metodës shumëshkallëshe të rastësishme
të mostrës. Anketa është kryer nga organizata ENCOMPASS (Prishtinë) gjatë muajit korrik 2013.

Shënim për vlerësimin e shumave të gjithsejta 
Anketat e kryera nga Pulsi Publik kanë mostër më të madhe të pakicave për të mundësuar ndarjen e
të dhënave sipas përkatësisë etnike, por kur të llogariten numrat për totale është e domosdoshme që
të vlerësohen të dhënat sipas shifrave reale të popullatës. 

Përqindjet vijuese për vlerësimin e totaleve për Kosovën në anketat tona janë aplikuar që nga viti 2002:
• Shqiptarë 88%
• Serbë 6%
• Të tjerë (boshnjakë, turq, goranë, RAE) 6%.

Megjithatë, sipas regjistrimit të popullatës dhe rezultateve zyrtare nga Agjencia e Statistikave të
Kosovës, përbërja etnike është si në vijim:

Përkatësia etnike Popullata Përqindja
Shqiptarë 1,616,869 92.93
Serbë 25,532 1.47
Turq 18,738 1.08
Boshnjakë 27,533 1.58
Romë 8,824 0.51
Ashkali 15,436 0.89
Egjiptianë 11,524 0.66
Goranë 10,265 0.59
Të tjerë 2,352 0.14
Gjithsej 1,739,825 100.00

Bazuar në shifrat e mësipërme, vlerësimi për anketën e Pulsit Publik duhet të jetë si në vijim:
• 93% shqiptarë 
• 2% serbë 
• 5% të tjerë.

Duke pasur parasysh që serbët në pjesën veriore të Kosovës nuk kanë marrë pjesë në regjistrimin e
popullatës dhe se në përgjithësi vlerësohet se shkalla e pjesëmarrjes së serbëve në pjesën tjetër të
Kosovës ishte më e ulët, kemi vlerësuar se duhet të shtojmë 40.000 serbë shtesë, duke arritur në
shumën 65.532. Kjo gjithashtu rritë numrin total të popullsisë së Kosovës në 1.779.825. 

When these changes are taken into consideration, the weighting for Public Pulse surveys will be done
in the following manner:

• 92% K-Albanians 
• 4% Others (Bosnians, Turks, Gorani, RAE).




